
Main mita-amiga hi Abaw boy hi Sileng, biha hila lomwa 
ha lobot nin luta, ampanilip hila pon.

	 Agla labay ya bowo boy mayamo ya lobon ya gitan nin 
taw-tawo.

	 “Lumikol tayna ta magdagaw ta,”hagyat ni Sileng kuni 
Abaw.

	 “Teh agkapon ah, hilipen tapon, no anti ana bahen 
baytoy main gitan-gitan ya buwo boy lobon ,baka madakep 
lako,”angkalimo’y pagka-ilgo ni Abaw.

	 “Hay laspot mo itaman! Tobay ni 
Sileng.  Angka-ibeg hako bay komo 
, ta pirmi tanan hikawo ya aw-Abaw 
ya an-kuwen nin taw-tawo, hikaye ya 

saw Sileng an- itapon boy an-ibalik la 
ha luta,” Intobay ni Sileng.

	 “No labay mo mi-agili ta nin kolay.,” 
tobay ni Abaw.

	 Nilumigha itaman hi Sileng ha inhalita ni 
Abaw.

	 Miha’y allo, nanilip ya mita-amiga ha lubot nin 
luta,nilomwa hila’y lowa.

	 Dinumikit hila’y lowa ha bowo boy lobon nin taw-tawo.

	 Ahe et angkabuyot, intapon nin tawo hi Abaw ya kolor 
ana nin ginto,pagkaligha-ligha itaman ni Sileng ya nag-in kakolor 
nay na ya luta ,hapay agya inbalik nin tawo ha luta.

	 Ha bali nin taw-tawo, inbo-boh la ya kaganawan Abaw 
ya ibat ha bowo boy lobon ha plangana ya pono nin lanom 
emen la nin maoyahan. Habayto na, nilumwa anay peteg na nin 
kolay ya ginto. Nakit bayto nin taw-tawo kaya hay ginawa la ay 
intapon laya bayti ha likol.


